
Afrikaans Eerste Addisionele Taal
Graad 9
NOVEMBER-EKSAMEN
										Tyd: 1½ ure
Eksaminator: Mev. M. Swanepoel						Punte:  70
Instruksies en inligting 
1. 	Antwoord al die vrae. 
2. 	Hierdie vraestel bestaan uit 9 bladsye met die voorblad. Maak seker jy het al die bladsye voordat jy begin skryf. 
3. 	Skryf slegs met ‘n BLOU pen.  
4. 	Trek ‘n potlood kantlyn aan die regterkant van die bladsy. 
5. 	Nommer jou antwoorde volgens die nommeringstelsel in die vraestel.  
6. 	Lees jou vrae baie versigtig deur. Die punte gee ‘n aanduiding van hoeveel inligting jy in jou antwoorde moet gee.  
7. 	Los ‘n lyn oop tussen elke antwoord en trek ‘n streep na elke volledige vraag. 
8. 	Skryf netjies en leesbaar.


	Vraag 
	1 
	2 
	3 
	4 
	TOTAAL

	Punt
	(25)
	(15) 
	(10)
	(20)
	70




AFDELING A - BEGRIPSVAARDIGHEDE

Vraag 1 - Artikel

Lees die artikel oor “Soete sukses” hieronder en beantwoord die vrae wat volg.


	SOETE SUKSES
[image: ]

	Op skool het hy roomyse verkoop en klein gedroom, maar vandag is hy ‘n dosent wat vir sy vierde graad studeer.

	1. Toe hy as tiener roomys aan vakansiegangers begin verkoop het, het Sisipho Hamlomo (27) net een doel gehad: om genoeg geld te maak sodat hy skoolklere daarmee kon koop.
2. Hy wou net deur gr. 12 kom en het glad nie verder as dit gedink nie, vertel hy vandag. “Aan universiteit toe gaan het ek nie eens gedink nie. Ek het net daarop gefokus om matriek klaar te maak.”
3. Vandag het hy drie grade agter sy naam - en is hy besig met sy vierde een, ‘n doktorsgraad in toegepaste wiskunde. Hy gee ook klas in statistiek en wiskundige statistiek by Rhodes-universiteit in die Oos-Kaap.
4. Dis onderwysers wat vir hom omgegee het, wat sy lewe verander het, sê Sisipho, wat arm grootgeword het in Gauteng en op die Oos-Kaapse platteland. Hulle het hom laat besef hy kan enigiets doen.
5. Een so ‘n juffrou, me. Dabula, het haar op laerskool oor hom ontferm.
6. “Sy is een van die onderwysers wat ek nooit sal vergeet nie. Sy het my lewe verander. Sy het gevra hoekom ek in die winter net ‘n hemp dra, en ek het altyd ‘n verskoning opgemaak en gesê ek het my baadjie vergeet,” sê Sisipho.
7. “Maar sy het gou besef ek het nie ‘n baadjie nie. Sy het my een pouse geroep en vir my ‘n baadjie gegee wat perfek gepas het. 
8. Op 15 het Sisipho sy oom Thanduxolo Hamlomo (43) oortuig om hom in skoolvakansies saam met hom in Oos-Londen te laat werk, waar hy roomys aan mense op die strand verkoop het.
9. Hy het die geld wat hy gemaak het, gebruik om vir homself skoolklere te koop.
10. “Ek wou nooit hê mense moet na my kyk en sien ek kom uit ‘n arm gesin nie,” sê hy. “Ek wou nooit hê mense moet my jammer kry nie.”
11. En toe het ‘n ander onderwyser, me. Mgudlwa, gehelp om ‘n liefde vir nommers by hom te ontsluit.
12. Hy het sedert laerskool met wiskunde gesukkel, maar sy gr. 11-onderwyser het hom geduldig gehelp om sy houding teenoor die vak te verander, onthou hy.
13. Sy punte het so drasties verbeter dat hy na matriek ‘n jaar lank leerders by sou ou hoërskool as tutor bygestaan het.
14. Teen daai tyd het Sisipho al begin groot droom, maar sy planne om medies by Walter Sisulu-universiteit te studeer is gekelder toe hy nie finansiering kon kry nie. Maar ‘n jaar later was daar goeie nuus: Die Rural Education Access Programme het hom ‘n beurs gegee om by Rhodes-universiteit te studeer.
15. Vandag het hy ‘n B.Sc.- en honneursgraad in wiskundige statistiek en wiskunde en ‘n meestersgraad in wiskundige statistiek en is hy tans besig met sy doktorsgraad.
(Verkort uit Huisgenoot, 3 November 2022)



Vrae:

1.1.1	Wat het Sisipho gedoen toe hy ‘n tiener was?					(1)
1.1.2	Hoekom het Sisipho dit gedoen?							(1)

1.2	Verduidelik in jou eie woorde wat ‘n dosent is.					(1)

1.3	Lees paragraaf 2. Gee ‘n sinoniem uit die paragraaf vir gr. 12.		(1)

1.4	Hoekom, dink jy, het Sisipho nie aan universiteit gedink nie?			(1)

1.5.1	Wat leer Sisipho vir sy vierde graad?						(1)
1.5.2	Waar in die Oos-Kaap gee hy klas?						(1)

1.6	Lees paragraaf 4. Wie het Sisipho se lewe verander?				(1)

1.7	Lees paragraaf 4. Haal EEN WOORD aan wat vir jou sê dat Sisipho met min 
	geld groot geword het.								(1)

1.8	Waar het Sisipho groot geword?							(2)

1.9	Lees paragraaf 6. Hoekom dink jy het Sisipho nie vir sy juffrou vertel 
	hoekom hy nie ‘n baadjie gehad het nie?						(1)

1.10	Wie het vir Sisipho ‘n baadjie gegee?						(1)

1.11	Lees paragraaf 8. Wie is Thanduxolo?						(1)

1.12	Gee twee redes waarom Sisipho vir homself skoolklere gekoop het.		(2)

1.13	Wie het Sisipho lief vir nommers gemaak?					(1)

1.14	Lees paragraaf 12. 
	Wat beteken dit as jy jou houding teenoor iets verander?			(1)

1.15	Watter vak het Sisipho vir hoërskool kinders getutor?				(1)

1.16	Hoekom kan Sisipho nie medies by Walter Sisulu-universiteit studeer nie?	(1)

1.17	Is die volgende uitspraak ‘n FEIT of ‘n MENING? Gee ‘n rede vir jou antwoord.
“Ek wou nooit hê mense moet na my kyk en sien ek kom uit ‘n arm gesin nie,” sê 
	hy. “Ek wou nooit hê mense moet my jammer kry nie.”				(2)

1.18	Dink jy Sisipho is ‘n rolmodel vir vandag se kinders? Motiveer jou antwoord.
												(1)
1.19	Watter onderwyser het ‘n verskil in jou lewe gemaak? Hoe het hierdie 
	onderwyser ‘n verskil gemaak?							(2)
[25]



Vraag 2 - Visuele teks

Lees die advertensie en beantwoord die vrae wat volg.

Vrae:

2.1	Watter klub word geadverteer?							(1)

2.2	Vir hoeveel dae kan jy na die klub toe gaan?					(1)

2.3	Hoe oud moet jy wees om na die klub toe te gaan?				(1)

2.4	Wie kan jy kontak as jy meer inligting wil hê?					(1)

2.5	Haal TWEE OPEENVOLGENDE woorde aan wat vir jou sê dat daar NIE baie 
	plekke beskikbaar is NIE.								(1)

2.6.1	Hoeveel kos dit om EEN DAG by te woon?					(1)	
2.6.2	Hoeveel sal jy betaal as jy net 3 dae van die vakansieprogram bywoon?	(1)

2.7	Watter sosiale media-toepassing is die volgende illustrasie?			(1)
[image: ]		
2.8	Verduidelik in jou eie woorde wat ‘n “hand kous kuns” is.			(1)

2.9	Hoe laat begin die kunsklub?							(1)

2.10	Wat moet jy onthou om saam te bring op 30 April?				(1)

2.11	Hoekom is die meisie op die foto se hande vuil?				(1)

2.12	Watter aktiwiteit sal jy graag wil doen? Gee rede vir jou antwoord.		(2)

2.13	Dink jy dis ‘n goeie advertensie? Gee ‘n rede vir jou antwoord.		(1)
[15]


AFDELING B - OPSOMMING

Vraag 3

Lees die onderstaande teks deur en voer die instruksies uit.

Instruksies:

· Som die SEWE interessante feite oor bye in 50 - 60 woorde op.
· Skryf jou SEWE FEITE puntsgewys onder mekaar neer.
· Nommer jou wenke 1 tot 7.
· Laat ‘n reël tussen jou sinne oop.
· Skryf die korrekte getal woorde aan die einde van jou opsomming neer.

	SEWE INTERESSANTE FEITE OOR BYE

1. Bye speel ‘n belangrike rol vir wilde plante en boerderye. Bestuiwers is verantwoordelik vir ‘n derde van die kos wat ons eet, maar het jy geweet dat 90% van wilde plante van bestuiwing afhanklik is? Sonder bye se uiters belangrike werk sou meeste van die plante uitsterf!
2. Bye het twee vlerke aan elke kant. Hierdie vlerke vorm ‘n groter paar vlerke wanneer hulle vlieg. Bye se voorste vlerke is groter as hulle agterste vlerke.
3. Heuningbye kommunikeer tussen mekaar op ‘n manier wat lyk asof hulle dans. Hulle sê vir mekaar waar om die beste voedselbronne te kry. Dit is egter oulik om te dink hulle dans net vir die lekkerte.
4. Bye het twee groot oë wat uit duisende klein lense bestaan, en drie kleiner oë wat ‘n driehoek bo-op hul kop vorm. Hulle kan meeste van die kleure sien wat ‘n mens kan sien.
5. Daar is nie net een tipe by in ‘n kolonie nie, maar drie! Die koningin se werk is om eiers te lê. Sy gee ook sekere stowwe af wat die ander bye se gedrag begelei. Die werkerbye kry stuifmeel en nektar, bou en beskerm die byekorf, maak skoon en sirkuleer die lug in die korf. Die hommelbye se enigste werk is om met die koningin te paar.
6. Daar bly honderde hommelbye in die kolonie tydens die lente en die somer. Wanneer die winter begin gaan die hommelbye egter uitgeskop word! Dit is deel van die bye se oorlewingstrategie.
7. Een by kan nie baie heuning produseer nie. Die heuningby is die enigste insek wat kos maak wat ‘n mens kan eet. Oor die algemeen sal een heuningby ongeveer 0.8 gram se heuning oor haar leeftyd maak.
(Vertaal en verwerk uit: https://twinkl.co.uk/blog/wereld-byedag-10-interessante-feite-oor-bye )



												[10]


AFDELING C - TAALKUNDE

Vraag 4

Die volgende taalvrae is op die leesstuk in vraag 1 gebaseer.

Vrae:
4.1	Skryf die volgende sin in die VERLEDE TYD.
	Sisipho wil skoolklere koop.							(1)

4.2	Skryf die volgende sinne in die ONTKENNENDE VORM.
4.2.1	Hy het vier grade agter sy naam.							(1)
4.2.2	Iemand het sy lewe vir die beste verander.					(1)

4.3	Gee die SINONIEM vir die onderstreepte woord.
Sisipho het ‘n gratis baadjie by sy juffrou gekry.					(1)

4.4	Vul die ontbrekende TRAPPE VAN VERGELYKINGS in.
4.4.1	Me. Mgudlwa was (geduldig) _____________ AS sy laerskooljuffrou.	(1)
4.4.2	Sisipho het DIE (groot) _____________ beurs gekry om te gaan leer.	(1)

4.5	Vul die ontbrekende VOORSETSELS in.
4.5.1	Sisipho is tevrede _______ sy lewe.						(1)
4.5.2	Sisipho verkoop roomys _______ plaas van koeldranke.			(1)

4.6	Gee die korrekte vorm van die woord tussen hakies..
4.6.1	Sisipho het ‘n (moeilik) _____________ lewe gehad.				(1)
4.6.2	Ons weet dat Sisipho ‘n (gaaf) _________ kind is.				(1)

4.7	Skryf die LYDENDE VORM van die volgende sin neer.
	Sisipho het roomys op die strand verkoop.
	Begin so: Roomys…								(1)

4.8	Skryf die INDIREKTE REDE van die volgende sinne neer.
4.8.1	Me. Dabula sê: “Ek hou van die winter.”						(1)
4.8.2	Sisipho vra: “Is die kinders mal oor somme?”					(1)

4.9	Verbind die volgende sinne met die VOEGWOORDE tussen hakies.
4.9.1	Mnr. Hamlomo verkoop roomyse. Hy kan skoolklere koop. (sodat)		(1)
4.9.2	Hy is baie slim. Hy studeer vir sy vierde graad. (; daarom)			(1)


410	Herskryf die volgende sinne deur met die onderstreepte woorde te begin.
4.10.1	Me. Dabula het gister vir hom ‘n baadjie gegee.					(1)
4.10.2	Hy studeer geduldig by ‘n universiteit.						(1)

4.11	Skryf die volgende sin in die TOEKOMENDE TYD.
	Sisipho is ‘n baie oulike seun en hy werk baie hard.				(2)

4.12	Gee ‘n ANTONIEM vir die onderstreepte woord.
Hierdie student is fluks.								(1)
												[20]



GROOTTOTAAL: 60

MEMORANDUM: GRAAD 9
NOVEMBER EKSAMEN

Afdeling A
Vraag 1

	
	Antwoord
	Vlak
	Punt

	1.1.1
	Hy het roomyse (aan vakansiegangers) verkoop.
	(1)
	1

	1.1.2
	Sodat hy skoolklere daarmee kon koop.
	(1)
	1

	1.2
	‘n Dosent is iemand wat klas gee by ‘n universiteit.
	(3)
	1

	1.3
	matriek
	(3)
	1

	1.4
	Sisipho wou net klaarmaak met matriek. (iets soortgelyks)
	(3)
	1

	1.5.1
	‘n Doktersgraad in toegepaste wiskunde.
	(1)
	1

	1.5.2
	Rhodes-universiteit
	(1)
	1

	1.6
	Die onderwysers wat vir hom omgegee het.
	(1)
	1

	1.7
	“Arm” (een woord)
	(3)
	1

	1.8
	Gauteng (1) en Oos-Kaapse (platteland) (1)
	(2)
	2

	1.9
	Hy het skaam gekry. Hy wou nie hê mense moet hom jammer kry nie. (iets soortgelyks)
	(3)
	1

	1.10
	Me. Dabula
	(1)
	1

	1.11
	Sisipho se oom.
	(1)
	1

	1.12
	· Hy wou nie hê mense moet sien hy kom uit ‘n arm gesin nie.
· Hy wou nie hê mense moet hom jammer kry nie.
	(3)
	2

	1.13
	Me. Mgudlwa
	(1)
	1

	1.14
	Jy verander hoe jy daaroor/daarvan dink. Jy kyk positiewer daarna. (iets soortgelyks)
	(3)
	1

	1.15
	Wiskunde
	(3)
	1

	1.16
	Sisipho kon nie finansiering kry nie.
	(1)
	1

	1.17
	Mening, hy wou nie hê mense moes hom so sien nie, dit beteken nie hulle sou hom so sien nie. (iets soortgelyks)
	(4)
	2

	1.18
	Ja/Nee of jy Sisipho sien as ‘n rolmodel met ‘n relevante rede.
	(5)
	1

	1.19
	Naam van ‘n onderwyser (1),  relevante rede hoe die onderwyser ‘n verskil in hul lewe gemaak het. (1)
	(5)
	2



												[20]

Vraag 2

	
	Antwoord
	Vlak
	Punt

	2.1
	Die vakansie kunsklub
	(1)
	1

	2.2
	5 dae
	(1)
	1

	2.3
	Tussen 6 - 13 jaar oud.
	(1)
	1

	2.4
	Leonie
	(1)
	1

	2.5
	“Beperkte sitplekke”
	(3)
	1

	2.6.1
	R300
	(1)
	1

	2.6.2
	R300 x 3 = R1500
	(3)
	1

	2.7
	Whatsapp
	(3)
	1

	2.8
	‘n Handpop wat jy maak uit ‘n kous uit. (iets soortgelyks)
	(3)
	1

	2.9
	9H00 (nege-uur)
	(1)
	1

	2.10
	Jou eie tekkies.
	(3)
	1

	2.11
	Die meisie se hande is vuil omdat sy geverf het/kuns gedoen het.
	(3)
	1

	2.12
	Kies een aktiwiteit uit die program (1), gee ‘n rede hoekom (1).
	(5)
	2

	2.13
	Ja/nee of dit ‘n goeie advertensie is.(1) Gee ‘n rede (1).
	(4)
	1



												[10]


Afdeling B
Vraag 3 - Opsomming

[image: ]


Antwoorde:

	Direkte aanhaling
	Eie woorde

	Bye speel ‘n belangrike rol vir wilde plante en boerderye.
	1. Bye is belangrik vir wilde plante en boerderye.

	Bye het twee vlerke aan elke kant.
	2. Bye het vier vlerke.

	Heuningbye kommunikeer tussen mekaar op ‘n manier wat lyk asof hulle dans.
	3. Bye kommunikeer deur te dans.

	Bye het twee groot oë wat uit duisende klein lense bestaan, en drie kleiner oë wat ‘n driehoek bo-op hul kop vorm.
	4. Bye het vyf oë.

	Daar is nie net een tipe by in ‘n kolonie nie, maar drie.
	5. Daar is drie soorte bye in ‘n kolonie.

	Wanneer die winter begingaan die hommelbye uitgeskop word.
	6. Hommelbye word in die winter uitgeskop.

	Een by kan nie baie heuning produseer nie.
	7. Een by produseer nie baie heuning nie.


												[10]



Afdeling C
Vraag 4

	
	Antwoord
	Punt

	4.1
	Sisipho WOU skoolklere koop.
	(1)

	4.2.1
	Hy het NIE vier grade agter sy naam NIE.
	(1)

	4.2.2
	NIEMAND het sy lewe vir die beste verander NIE.
	(1)

	4.3
	verniet
	(1)

	4.4.1
	geduldigER
	(1)

	4.4.2
	grootSTE
	(1)

	4.5.1
	met
	(1)

	4.5.2
	in
	(1)

	4.6.1
	moeilike
	(1)

	4.6.2
	gawe
	(1)

	4.7
	Roomys is deur Sisipho op die strand verkoop.
	(1)

	4.8.1
	Me. Dabula sê dat SY van die winter HOU.
	(1)

	4.8.2
	Sisipho vra OF die kinders mal oor somme IS.
	(1)

	4.9.1
	Mnr. Hamlomo verkoop roomyse sodat hy skoolklere KAN koop.
	(1)

	4.9.2
	Hy is baie slim; daarom STUDEER HY vir sy vierde graad.
	(1)

	4.10.1
	Gister het me. Dabula vir hom ‘n baadjie gegee.
	(1)

	4.10.2
	Geduldig studeer hy by ‘n universiteit.
	(1)

	4.11
	Sisipho SAL ‘n baie oulike seun WEES en hy SAL baie hard WERK.
	(2)

	4.12
	lui
	(1)



												[20]

Nasien van die opsomming

LET WEL:

Nasien van die opsomming word gebaseer op die insluiting van die feite soos deur die vraag oor
die teks voorgeskryf.

Die opsomming moet soos volg nagesien word:
« Puntetoekenning:
o 7 punte vir 7 feite (1 punt per feit)
o 3 punte vir taal
o Totaal punte: 10
« Toekenning van taalpunte as leerders nie woordeliks aangehaal het nie:
o 1-3 korrekte feite: 1 punt
o 4.5 korrekte feite: 2 punte
o 67 korrekte feite: 3 punte
« Toekenning van taalpunte as leerders woordeliks aangehaal het:
o 6-7 korrekte aanhalings: geen punte vir taal word toegeken nie
o 15 korrekte aanhalings: 1 punt vir taal word toegeken
LET WEL:
« Antwoorde moet in volsinne wees.
« Getal woorde:
o Nasieners moet die getal woorde verifieer.
o Geen punte word afgetrek indien die leerder nalaat om die getal woorde wat
gebruik s, aan te dui of verkeerd aandui nie.
o Indien die maksimum getal woorde (70 woorde) oorskry word, moet die nasiener
tot by die laaste volsin na die 70-woordegrens nasien en die res van die
opsomming ignoreer.

